
 КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Кредит организацияясысь  ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн 

Коми Республикаса республиканскöй бюджетысь

субсидируйтан пöрадок вынсьöдöм йылысь

Предпринимательскöй уджö ышöдöм да Коми Республикаса ичöт предпринимательство секторлысь кредит организацияясöн кредит сетан мында кыпöдöм вылö бур условиеяс артмöдöм могысь Коми Республикаса Правительство шуис:

1. Вынсьöдны кредит организацияясын ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн Коми Республикаса республиканскöй бюджетысь субсидия сетан пöрадок содтöдын индöм серти.

2. Индыны, мый Коми Республикаса республиканскöй бюджетын лöсялана финансöвöй во кежлö тайö могъяс вылö арталöм сьöм тшöт весьтö субсидияяс сетсьöны ичöт предпринимательство нуöдысьяслы кредит организацияын босьтöм кредит кузя прöчентъяс мынтöм вылö збыль вылас 2/3 рöскодсö вештöм могысь, но Россия Федерацияса Шöр банклöн рефинансируйтан 2/3 ставкаысь арталöм ыдждаысь оз унджык.

3. Коми Республикаса экономика сöвмöдан министерстволы видзöдны, кыдзи пöртсьö олöмö тайö шуöмлöн 2 пункт.

4. Тайö шуöмсö олöмö пöртöм бöрся видзöдны Коми Республикаса экономика сöвмöдан министерстволы да Коми Республикаса сьöм овмöс министерстволы.

Коми Республикаса Юралысь                                                В. Торлопов

Сыктывкар

2004 вося март 19 лун

49 №

Вынсьöдöма

Коми Республикаса Правительстволöн

2004 во март 19 лунся 49 №-а шуöмöн

(содтöд)

Кредит организацияясысь ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн 

Коми Республикаса республиканскöй бюджетысь субсидируйтан

пöрадок

1. Тайö Пöрадоксö лöсьöдöма кредит организацияясысь ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн Коми Республикаса республиканскöй бюджетысь субсидируйтан механизм урчитöм могысь (водзö – субсидия).

2. Тайö Пöрадокыс инмö ичöт предпринимательство нуöдысьяслы (водзö – ичöт предпринимательство нуöдысьяс), кодъяс олöмö пöртöны Коми Республикаын ичöт предпринимательство сöвмöдöмын верктуя туйвизьяс кузя инвестиционнöй балаяс сьöм тшöт весьтö, мый сетiсны кредит организацияяс бöр бергöдöмöн, мынтöмöн да торъя кад кежлö.

Коми Республикаын ичöт предпринимательство сöвмöдöмын верктуйыс:

йöзлы колана сёян-юан да промышленнöй вузöс вöчöм;

вöр да вöр обработайтан юкöнъясын удж котыртöм;

йöзöс вердан юкöнын услугаяс сöвмöдöм;

стрöитчан услуга, сы  лыдын стрöитчöмын отделочнöй уджъяс;

оланiн да коммунальнöй услугаяс;

йöзкост серпасасян-вöчасян прöмысел сöвмöдöм;

этша нянь пöжалöм сöвмöдöм;

йöзлы бытöвöй услуга сетöм.

3. Субсидияяс сетсьöны ичöт предпринимательство нуöдысьяслы, кодъяслысь инвестиционнöй балаяссö бöрйисны конкурсöн «Коми Республика мутасын инвестиционнöй удж йылысь» Коми Республикаса Оланпас олöмö пöртöм кузя мераяс йылысь» Коми Республикаса Правительстволöн 2003 во декабр 25 лунся 280 №-а шуöмöн индöм пöрадок серти.

4. Субсидия сетсьö ичöт предпринимательство нуöдысьлы кредит  кузя прöчентъяс мынтöм вылö збыль вылас лоöм 2/3 рöскодсö вештöм могысь, но Россия Федерацияса Шöр банклöн рефинансируйтан 2/3 öнiя ставкаысь арталöм ыдждаысь оз унджык.

Субсидируйтсьö кредитысь прöчент мынтан  юкöн, мый арталöма кредит збыльысь вештан кадколастöдз, но локтан финансöвöй воын декабр 25 лунысь абу сёрöнджык, да мый мынтöма кредит организациялы ичöт предпринимательство нуöдысьöн кредитнöй сёрнитчöмлöн условиеяс серти, а сiдзжö Коми Республикаса республиканскöй бюджетын тайö могъяс вылö öчереднöй финансöвöй воын арталöм сьöм мында.

5. Кредит организация кö шуас сетны инвестиционнöй бала олöмö пöртöм вылö кредитсö, субсидия босьтны кöсйысь ичöт предпринимательство нуöдысь шыöдчö Коми Республикаса экономика сöвмöдан министерствоö официальнöй (кöть кутшöм ногöн) корöмöн тайö Пöрадок дорö 1 содтöд серти документ лыддьöг пуктöмöн.

6. Субсидия сетсьö Коми Республикаса Правительстволöн тшöктöмöн индöм ногöн.

7. Ичöт предпринимательство нуöдысь быд тöлысь, отчётнöй бöрся тöлысьын 15-öд лунöдз Коми Республикаса республиканскöй бюджетысь сьöм вуджöдöм могысь ыстö Коми Республикаса экономика сöвмöдан министерствоö татшöм документъяс:

субсидия ыдждалысь рöштшöт тайö Пöрадок дорö 2 содтöдын индöм форма кузя;

заём босьтысьлöн ссуднöй тшöтысь выписка да документъяс, кодъяс эскöдöны кредит кузя прöчентъяс ас кадö мынтöм  (кредит организацияöн эскöдöм) да кредитлысь шöр уджйöз вештöм;

документ копияяс, мыйяс эскöдöны кредитöн торъя могöн вöдитчöм.

Коми Республикаса сьöм овмöс министерство быд тöлысь вуджöдö Коми Республикаса экономика сöвмöдан министерстволы ичöт предпринимательство нуöдысьяслы субсидияяс мынтöм вылö сьöм, кор найö сетöны заявка, Коми Республикаса экономика сöвмöдан министерстволöн ичöт предпринимательство нуöдыськöд кырымалöм сёрнитчöм копия да ичöт предпринимательство нуöдысьлы субсидия сетöм йылысь Коми Республикаса Правительстволöн решение копия.

8. Коми Республикаса экономика сöвмöдан министерство вуджöдö ичöт предпринимательство нуöдысьлöн рöштшöт тшöт вылö Коми Республикаса сьöм овмöс министерствосянь Коми Республикаса республиканскöй бюджетысь субсидия мынтöм вылö арталöм сьöм воан лунсянь 3 лунöн.

9. Кредит сьöм кö видзсьö оз торъя могöн (кредит сетысь кредит организацияöн колö эскöдöм), прöчентъяс мынтöм вылö рöскод юкöн вештöм вылö Коми Республикаса республиканскöй бюджетысь сьöм вуджöдöм дугöдсьö, а тайö могъяс вылö вичмöдöм сьöм бергöдсьö индöм ногöн Коми Республикаса республиканскöй бюджетö.

10. Кредит сьöм торъя могöн видзöм бöрся видзöдöны Коми Республикаса экономика сöвмöдан министерство да Коми Республикаса сьöм овмöс министерство.

Кредит организацияясысь 

 ичöт предпринимательство 

нуöдысьясöн босьтöм кредит кузя 

прöчент мынтöм вылö рöскод юкöн 

Коми Республикаса республиканскöй бюджетысь 

субсидируйтан пöрадок дорö  

1 содтöд

Кредит организацияясысь

ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн вештöм вылö Коми Республикаса 

республиканскöй бюджетысь субсидия

босьтöм вылö шыöдчöм дорö документ

лыддьöг

1. Кредит организацияясысь Коми Республикаса ичöт предпринимательство нуöдысьясöн босьтöм кредит кузя прöчент мынтöм вылö рöскод юкöн вештöм вылö Коми Республикаса республиканскöй бюджетысь субсидия босьтöм вылö шыöдчöм.

2. Учредитан документ копияяс став вежсьöмöн да содтöдöн оригинал петкöдлöмöн, копиясö кö абу заверитöма нотариусöн.

3. Организация государственнöя пасйöм йылысь эскöдан гижöд копия.

4. Вот органын учётö босьтöм йылысь справка.

5. Вот органлöн справка сы йылысь, мый ичöт предпринимательство нуöдысь сулалö вот учёт вылын, мый бюджетö да небюджетнöй фондъясö быть мынтысьöмъяс кузя срöкысь нюжöдöм уджйöзыс абу.

6. Инвестиционнöй балалöн бизнес – план.

7. Инвестиционнöй бала олöмö пöртöм могысь кредит сетöм йылысь  кредит организациялöн бур решение либö кредит организацияöн эскöдöм кредит сёрнитчöмлöн копия.

Кредитнöй организацияясын ичöт

 предпринимательство нуöдысьясöн 

кредитъяс кузя прöчентъяс мынтöм вылö рöскод юкöн

 Коми Республикаса республиканскöй бюджетысь 

субсидируйтан пöрадок дорö 

2 содтöд

Кредит кузя прöчентъяс мынтöм вылö рöскод юкöн 

Коми Республикаса республиканскöй бюджетысь 

бергöдöм вылö субсидия ыджда 
_________________________ИНН________________р/тшöт________________________

(заём босьтысьлöн ним)

Банк ним_________________БИК___________________кор. тшöт___________________

Заём босьтысьлöн удж ОКОНХ серти__________________Кредитлöн мог____________

_____________банкын____________во, тöлысь, лун_________№-а кредитнöй сёрнитчöм

    (банк ним)

банк операцияяс нуöдöм вылö банклöн лицензия________№_____________сетöм кадпас

__________________​​​​​​​​​​​​__________кадколастысь

Заём босьтысь
Кредит сетан кадпас
Сёрнит-

чöм серти кредит вештан кадколаст
Кредит мында
Наысь бергöдö-

ма
Кредитöн пöль-

зуйтчан кадколаст (лун)
Кредитöн пöльзуйтчöмысь заём босьтысьöн вештан прöчент ыджда
Прö-

чент ставка юкöн, мый колö бергöдны Коми Республикаса республиканскöй бюджетö
Колö бергöдны
Бергöдöма  (субсидируйтöма) Коми Республикаса республиканск-

öй бюджетысь





кадпас
мында

банк-

лöн прö-

чент ставка
мында




1
2
3
4
5
6
7
8
9
10
11
12













Предприятиеöн веськöдлысь –

        Юралысь бухгалтер - 

                    П.М. 

Вудж. Ануфриева, 7 154 пас


